
O D G O V O R
na prateni~ko pra{awe od pratenikot Sowa Mirakovska postaveno 
na 45-ta sednica na Sobranieto na Republika Makedonija 
odr`ana na 29 januari 2009 godina

Според   Законот   за   пензиското   и   инвалидското   осигурување Министерството за труд и социјална политика врши надзор над работењето и работата на Фондот.
При одлучувањето за правото на пензија се користат податоци од матичната евиденција за стаж на осигурување и плати за секој осигуреник поединечно, на начин и постапка уреден со Законот за матичната евиденција за осигурениците и корисниците на права од пензиското и инвалидското осигурување. Во таа постапка, утврдувањето на фактичката состојба е од голема важност заради исполнувањето на условите за стекнување право на старосна пензија , особено имајќи предвид дека до 1 септември 2007 година се применуваше одредбата стекнување право на старосна пензија само врз основа на навршен пензиски стаж (член 30 од Законот за изменување допонување на Законот за пензиското и инвалидското осигурување („Сл. Весник на РМ" бр. 24/00, 101/05 и 70/06).
По добиените  сознанија  во 2007  година дека  Фондот  на  пензиското и инвалидското осигурување на Македонија донел решенија за признато право  на старосна пензија, врз основа на неточни или невистинити податоци за стаж   на   осигурување   и   остварени    плати,    во   рамки   на   законските  овластувања,   побарано   е   известување   од   директорот   на   Фондот   за констатираните состојби и преземените мерки.
За сите случаи каде што е утврдено право од пензиско и инвалидско осигурување врз неправилно или неточно утврдена фактичка состојба во делот пред се на стажот на осигурување покрај укинувањето на правото на
пензија каде што не постојат законски услови, преземени се соодветни мерки и према вработените кои во постпка на одлучување постапиле спротивно на законските прописи. За констатираните состојби во целина и поединечно за вработените кои незаконски работеле известено е Министерството за внатрешни работи за поведување на кривична постапка.
Истовремено во Фондот презмени се и воспоставени се внатрешни процедури дополнителна контрола при внесувањето на податоци за стаж на осигуруван плати кои се користат во постапка на оставрувањето на правата од пензиското и инвалидското осигурување


